
ՀԻՄՆԱՎՈՐՈՒՄ
«ՀՈՂԱՄԱՍ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Ընթացիկ իրավիճակը և իրավական ակտի ընդունման անհրաժեշտությունը
«Հողամաս հետ վերցնելու և ամրացնելու մասին» Կառավարության որոշման նախագծի ընդունումը պայմանավորված է ՀՀ ազգային անվտանգության ծառայության սահմանապահ զորքերի առջև դրված խնդիրների արդյունավետ լուծման անհրաժեշտությամբ:
Առաջարկվող կարգավորման բնույթը   
Նախագծով առաջարկվում է Հայաստանի Հանրապետության սեփականություն հանդիսացող` Հայաստանի Հանրապետության արդարադատության նախարարությանն ամրացված` Հայաստանի Հանրապետության Սյունիքի մարզ, Գորիս համայնք, Խնձորեսկ գյուղի Գորիս-Խնձորեսկ  մայրուղի 3 հասցեում գտնվող, ընդհանուր 10,63 հա մակերեսով հողամասը (սեփականության իրավունքի պետական գրանցման վկայական` N 2555044, շուկայականին մոտարկված կադաստրային արժեքը` 199.599.510,0 (հարյուր իննսունինը միլիոն հինգ հարյուր  իննսունինը հազար հինգ հարյուր տասը) ՀՀ դրամ)` հետ վերցնել և ամրացնել Հայաստանի Հանրապետության ազգային անվտանգության ծառայությանը` իր առջև դրված խնդիրների արդյունավետ լուծման համար:
Նախագծի ընդունումից հետո պետական եկամուտներում և ծախսերում փոփոխություններ չեն առաջանա:
 Ակնկալվող արդյունքը
Նախագծի ընդունման արդյունքում Հայաստանի Հանրապետության ազգային անվտանգության ծառայությանը կամրացվի նոր հողամաս, որը կհատկացվի Հայաստանի Հանրապետության ազգային անվտանգության ծառայության սահմանապահ զորքերին` իրենց առջև դրված խնդիրների արդյունավետ լուծման համար: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Ազգային ժողովի 2021 թվականի օգոստոսի 26-ի N ԱԺՈ-002-Ն որոշմամբ հաստատված Հայաստանի Հանրապետության կառավարության (2021-2026թթ.) ծրագրի 1-ին գլխի «Ազգային անվտանգության մարմինների կայուն համակարգը» կետից: Համաձայն նշված կետի` հաշվի առնելով այն հանգամանքը, որ ՀՀ ազգային անվտանգության ծառայության սահմանապահ զորքերը փուլային տարբերակով                    ՀՀ պաշտպանության նախարարությունից ընդունելու են հայ-ադրբեջանական պետական ամբողջ սահմանի պահպանությունը, անհրաժեշտ է ՀՀ ազգային անվտանգության ծառայության սահմանապահ զորքերում իրականացնել բարեփոխումներ, մասնավորապես. 
- սահմանապահ զորքերի անձնակազմի թվի ավելացում, 
- սահմանապահ ստորաբաժանումների մշտական տեղակայման վայրերի կառուցում,
- պետական սահմանի ինժեներական կահավորում,
- սահմանապահ ստորաբաժանումների տեխնիկական հագեցվածություն:


Ազգային անվտանգության ծառայություն














